
Shivastutishlokah

శివస్తుతిశ్లోకాః

బాలః -
గౌరీమనోహరపదామ్బుజమాదరేణ వన్దే
ముకున్దనయనామ్బుజపూజితం  మే ।
ఆనన్దసున్దరమరన్దవినోదధారా  
ధారావరం సుఖదమాశు ముహుః స్మరామి ॥ ౧౬.౪॥
ఉమాకటితటస్ఫురత్కరివరాననాలోకన-
ప్రసన్నహృదయం  ధియా సదయమిన్దుచూడం  మృడమ్ ।
ఉమాపరిబృఢం భజే భజనమాతృదత్తేప్సితం
స్మితాననమనామయం ప్రియముమాసహాయం  ముదా ॥ ౧౬.౪॥
రాజ్ఞీ -

హారోపహారపరికల్పితనీరధారా-

మాహారమేత్య కురుతోదరపూరణాయ ।
విశ్వేశ్వరస్మరణమేవ కరోమి చిత్తే
కృత్వా శివాపతిపదామ్బుజమాదరేణ ॥ ౧౮.౧౧౩॥
రతిపతిహితభూతక్రోడయా  క్రీడయాఽలం
రమణిచరణఘాతైః  తత్కరావేష్టనైశ్చ   ।
అలమలమనువేలం కాలకాలాబలాయాః
చరణకమలశోభామేవ నిత్యం స్మరామి ॥ ౧౮.౧౧౪॥
గౌరీమనోహరపదామ్బుజమాదరేణ స్మృత్వా
తరన్తి ఖలు పాతకపావకాధీన్ ।
తస్మాదనన్యశరణః శివపాదపద్మం
పద్మాపతిప్రియమహం  శరణం వ్రజామి  ॥ ౧౮.౧౧౫॥
నాన్యన్మనోహరమఘాపహమస్తి లోకే
గౌరీమనోహరపదామ్బురుహం విహాయ ।
తత్కేవలం శరణమిత్యహమాదరేణ స్మృత్వా

వసామి విపినే శివమన్దిరేషు  ॥ ౧౮.౧౧౬॥
సంసారదుఃఖమఘకోటికులాకులత్వాత్
త్యాజ్యం మనాగపి న తేన సుఖం కదాపి ।
జన్మవ్యపాయకరణం పరమిన్దుమౌలిపాదార -
విన్దభజనం  ప్రవదన్తి  ధీరాః ॥ ౧౮.౧౧౭॥
అహో మహాపాతకరాశికోటితూలానలః శఙ్కరలిఙ్గపూజా  ।
సా దుర్లభా  భాగ్యవశేన లోకే తపస్యయా స్యాత్ సులభా విముక్త్యై  ॥ ౧౮.౧౨౧॥
చిత్రకేతుః  -
భవానీపతే పాహి పాహి త్రిశూలిన్  భవత్పాదుకారాధకా లోకనేన ।
మనో మే ప్రవృత్తం   భవత్పాదపద్మే ప్రణాసప్రవాహస్తవాయం   మహేశ ॥౨౨.౯౭॥
సత్యమూర్తిః -
ప్రభావమీశార్చనతత్పరాణాం  వక్తుం న శక్తోఽస్తి న వేదరాశిః ।
శ్రాన్తాశ్చ  వేదాన్తవిచారతాన్తాస్తే  శాఙ్కరారాధనసేవకాః స్యుః ॥ ౪౬.౨౧౦॥
ధన్యం చిత్తం శఙ్కరధ్యానలోలం ధన్యే నేత్రే లిఙ్గసన్దర్శనేన   ।
ధన్యౌ హస్త లిఙ్గసమ్పూజనాద్యైః   ధన్యా జిహ్వా శాఙ్గసఙ్కీర్తనేన  ॥ ౪౬.౨౧౩॥
॥ ఇతి శివరహస్యాన్తర్గతే  హరాఖ్యే శివస్తుతిశ్లోకాః  సమ్పూర్ణాః  ॥
-॥ శ్రీశివరహస్యమ్  ।హరాఖ్యః తృతీయాంశః । ఉత్తరార్ధమ్  ।వావృత్తశ్లోకాః  ॥

